INFORMACION DE RELEVANCIA XURIDICA

O Instituto Galego de Medicina Técnica (Medtec), actualmente Galaria,
Empresa Publica de Servizos Sanitarios, quedou constituido como sociedade
publica autonémica adscrita ao Servizo Galego de Saude, por medio do
Decreto 229/1994, do 14 de xullo, de Presidencia da Xunta de Galicia.

Asemade, con data 14 de novembro de 1997 a Xunta Xeral Universal do
Instituto Galego de Medicina Técnica (Medtec), modificou os estatutos
(Escritura de constitucion da Sociedade) no seus artigos nimero 9, 16, 19 e 20
elevando a publico o acordo en escritura publica de data 17 de abril de 1998.

Por acordo do Consello de Administracion do 30 de xullo de 2008, recollido
no Decreto 209/2008, do 28 de agosto, aprobouse o cambio do nome da
sociedade, que deixaba de chamarse Instituto Galego de Medicina Técnica
(Medtec) para denominarse Galaria, Empresa Publica de Servizos Sanitarios,
S.A, ao tempo que se modificaban en parte os seus estatutos, con especial
fincapé no cambio do obxecto social.

En 2018 Galaria iniciou un proceso de modificacion de estatutos para
adaptalos 4 Reforma da Lei de sociedades de capital, introducida pola Lei
31/2014, do 3 de decembro, asi como a reforma da Lei de contratos do sector
publico, introducida pola Lei 9/2017, do 8 de novembro. As modificacions dos
estatutos foron aprobadas no Consello da Xunta de Galicia do 29 de maio de
2019. Na mesma data, a Xunta Xeral de Accionistas aprobou as modificacions
dos estatutos sociais. Consecuencia das Ultimas modificacions e da existencia
de multiples escrituras estatutarias, faise precisa a refundicién de todas elas
nun Unico documento. A Xunta Xeral Universal de Accionistas aproba o texto
refundido dos estatutos de Galaria, EPSS, S.A., que quedan redactados como
se recolle na RESOLUCION de 22 de outubro de 2019, da Secretaria Xeral
Técnica e do Patrimonio da Conselleria de Facenda, pola que se ordena a
publicacién da modificacion dos estatutos da sociedad mercantil publica
autondémica Galaria, Empresa Publica de Servizos Sanitarios, S.A. publicados
no DOGA de 8 de novembro de 2019.

Os novos estatutos definen a Galaria como un medio propio personificado
respecto da Administracién da Comunidade Auténoma de Galicia e das
entidades instrumentais do sector publico autonémico para a execucion das
actividades que lle sexan encomendadas por esta e polos seus organismos e
entidades de natureza publica dentro das materias que constitiien o seu
obxecto social.

